
SARS e kgopela tshwarelo go balefela motšhelo 

Tshwane, 25 Diphalana 2023 – Ditirelo tša Motšhelo tša Afrika Borwa (SARS), ka 

mehla di katana le go hlaloša le go gopotša balefela motšhelo ka ga boitlamo bja bona 

bja semolao bja obamelo, gammogo le kgonagalo ya ditlamorago ge ba ka se 

obamele. Le ge go le bjalo, tagafara ya semolao ya SARS ya go tšea magato kgahlano 

le balefela motšhelo bao ba sa obamelego, ka kakaretšo go letetšwe gore re swanetše 

go gopotša le go fa balefela motšhelo sebaka sa go obamela, pele ga ge SARS e 

thoma go tšea magato a semolao. Molaetša wa SMS wo o rometšwego moragorago 

bekeng ye, wa mabapi le dipušetšo tša go šalela morago tša motšhelo o paletšwe go 

ikamaganya le maemo a seporofešenale ao re nyakago go dula re a swareletše. 

SARS ka fao e tloga e kgopela tshwarelo ka mekgwa yeo morero ye e 

phethagaditšwego ka gona, tšhaparego yeo e ka bago e bakilwe ke balefela motšhelo 

ba potego, le ditšhitelo tšeo di ka bago di bakilwe ke se. 

Maikemišetšo a molaetša wo e be e le go gopotša balefela motšhelo go faela 

dipušetšo tša bona tša motšhelo tšeo di swanetšego ka nepo ya go phethagatša 

boitlamo bja bona bja semilow. Balefela motšhelo ba ba ntši ba a botega gomme ba 

leboga melaetša ya go gopotšwa. Balefela motšhelo ba go botega ba se ke ba 

tšhošwa ke melaetša ya SARS, ka maswabi ka fao melaetša e bego e ngwadilwe go 

bile le kamompe. Ka maswabi molaetša o bolela ka tšhotšhišo ya balefela motšhelo 

ge ba palelwa ke go faela dipušetšo ka ge ba swanetše go dira bjalo go ya ka molao.  

Mola SARS e maatlafaditšwe go ya ka molao go gopotša balefela motšhelo ka moka 

bao ba sa ntšego ba ngwadišitšwe le SARS ka ga boitlamo bja bona bja semolao bja 

go faela dipušetšo tša bona tša maleba go ya ka letšatšikgwedi la leo le beilwego, 

SARS ga e thome ka magato a semolao pele e ka dira dikamano le balefela 

motšhelšo.  

Go swanetše go lemogwa gore khamphani e swanetše go faela pušetšo ge e fihlelela 

mabaka ao a latelago: 

(i) e hweditše letseno la go feta R1 000; 

(ii) e na le dithoto tša ditshenyagelo tša go feta R1 000 goba e na le dikoloto tša go 

feta R1 000, nako efe goba efe; 

(iii) e bile le poelo efe goba efe ya matlotlo goba ditshenyagelo dife goba dife tša 

matlotlo tša go feta  R1 000 go tšwa go tobo ya thoto yeo e angwago ke Šetšulu ya 

Boseswai ya Molao wa Motšhelo wa Letseno; le goba  

(iv) e bile le letseno la go tšhelelwa, poelo ya kgwebo ya go tšhelelwa, ditshenyagelo 

tša go lekolwa goba ditshenyagelo tša matlotlo tša go lekolwa. 

Balefela motšhelo bao ba fihlelelago maemo ao a lego ka godimo ba swanetše go 

faela dipušetšo tša bona. Ka maswabi, melaetša ya SARS ya go gopotša balefela 

motšhelo ba bangwe ba e hlokomologa, se se ra gore maemo a bona a golela godimo 

fao go hlokegago magato a semolao. Le ge go le bjalo, ba gopotšwa ka ga boitlamo 

bja bona bja go faela dipušetšo tšeo di šaletšego morago.  

Gabjale SARS e beetše thoko melaetša ya SMS. Ka go realo, SARS e rata go gopotša 

balefela motšhelo go dula ba obamela boitlamo bja bona bja semolao bja go faela go 

kgonthiša gore merero ya bona ya motšhelo e a laolwa, ge eba e tsepame. SARS e 



tla ikamaganya le balefela motšhelo mabapi le dipušetšo tšeo di šaletšego morago ka 

nako ya maleba.  

Re swanetše go kwešiša gore balefela motšhelo bao ba tšwelago pele go 

hlokomologa melaetša ya go gopotšwa gape ba palelwa ke go laola merero ya bona 

ya motšhelo, go ya ka molao, mafelelong ba tla swanelwa ka go arabela go se 

obamele ga bona.  

Ka sephetho, SARS e amogela maiteko a potego ya balefela motšhelo bao ba 

obamelago ka botshephegi gape ba phethagatšago boitlamo bja bona. Re tloga re 

leboga kabelo e e bohlokwa yeo le e tšeago mošomong wa rena o bohlokwa.  

Go hwetša tshedimošo enngwe ka kgopelo ikgokaganye le SARS go 

SARSMedia@sars.gov.za  

